
LINANGKOB NGA HISGOTANAN:
ANG MAHINUNGDANONG MGA PUNTO SA KAMATUORAN
SA MGA SULAT NI PABLO—
UNA UG IKADUHANG TIMOTEO UG TITO

Mensahe 7

Maayong Ministro ni Cristo

Basahong Kasulatan: 1 Tim. 4:6, 12; Ezeq. 3:1-4; 1 Cor. 1:10; Rom. 15:6; A. A. 4:11

Niingon ang 1 Timoteo 4:6 nga, “Kon ipadayag nimo kining mga butanga atuba-
ngan sa mga igsoon, mahimo kang maayong ministro ni Cristo Jesus, nga tinil-ogan
sa mga pulong sa pagtuo ug sa maayong pagtulon-an nga gisunod gyod nimo pag-
ayo’:

A.

B.

Ang maayong ministro ni Cristo tawong nagsilbig Cristo sa mga tawo, nangalagad kani-
lag Cristo isip Manluluwas, kinabuhi, sangkap sa kinabuhi, ug tanang positibong butang.
Kon buot tang mangalagad og Cristo sa uban, kinahanglan nga matil-ogan ta mismo; ang
maayong ministro ni Cristo dili lang manudlo sa uban kalabot ni Cristo kondili manga-
lagad og Cristo kanila ingon nga kalan-on—Mat. 4:4; Jer. 15:16; Ezeq. 3:1-4; Juan 6:57,
63.

Ipadayag gyod nato atubangan sa mga balaan ang mga butang nga gitil-og sa Ginoo ka-
nato pinaagi sa pagpangalagad; idalit gyod nato sa mga balaan ang kadato, ang mga ka-
lan-on, nga gipakita sa Ginoo kanato diha sa Pulong; matil-ogan gyod una ta mismo ug
unya ipangalagad kining til-oga ngadto sa tanang katawhan sa Dios.

. Ipangalagad gyod nato sa uban ang kadato ni Cristo nga espirituhanong kalan-on aron

matil-ogan sila ug motubo sa kinabuhi; gipakasama ang pulong sa Dios sa gatas ug gahing
kalan-on, nga alang sa pagtil-og—Heb. 5:12-14; 1 Cor. 2:2; 1 Ped. 2:2.

Magtinguha gyod ta nga mahimong maayong mga ministro ni Cristo nga “mamulong sa
mao ra nga butang” (1 Cor. 1:10) sa “hiniusa” ug sa “usa ka baba” (Rom. 15:6).

Ang maayong ministro ni Cristo nagbansay sa iyang kaugalingon nga mahimong “sumba-
nan sa mga magtutuo sa pulong, sa paggawi, sa paghigugma, sa pagtuo, ug sa kaputli”—
1 Tim. 4:12.

. Ang mga balaang gimatuto sa takdo-sa-panahon nga pagpangalagad sa Ginoo ganahan

gyod sa lami niining pagpangalagara, ug kining lamia ang butang nga nagkontrol sa pa-
hiuli sa Ginoo; ang mga gimatuto ning pagpangalagara dili gyod ganahan sa lami nga
sukwahi niini; nagpasabot kini nga kon duna kay ipamulong nga sukwahi sa lami sa pa-
hiuli sa Ginoo, dili gyod dawaton ang imong gipamulong, ug mapildihan ka—itandi sa
Sal. 34:8; 1 Ped. 2:3.

Ang maayong ministro ni Cristo nagsakripisyo ug nagpadaplin sa iyang kauga-
lingon aron maampingan ang pagkabug-os sa kamatuoran; dili ikapiyal ang kama-
tuoran sa tawong naggawi uyon sa iyang mga pagbati; mobarog gyod ang tawo da-
pig sa kamatuoran aron mosupak sa iyang kaugalingon:

A.

Walay kalabotan sa kamatuoran sa Dios ang kahimtang sa tawo; dili makaapekto sa ka-

matuoran sa Dios ang imong pagkamao mismo, kay sama man sa dili matarog nga haligi
ang kamatuoran—1 Tim. 3:15.

B. Dunay mga tawong nagpaubos og gamay sa kamatuoran kon masayop sila, ug ituboy nila
kinig gamay kon husto sila; nagpasabot kini nga sama silag mga elevator, ug mosaka-
kanaog ang kamatuoran uban nila; kadto rang nakabatok sa ilang kaugalingon ang ma-
kamintinar sa kamatuoran.

C. Kon mahimo natong bugtong-talagsaong sukdanan ang kamatuoran, ug duna tay kaisog
nga moangkon nga nasayop ta, moabot nato ang bag-ong kahayag; kon dili nato isakri-
pisyo ang kahayag, ituboy ta niini; bulahan ang mga makasunod sa kamatuoran.

D. Sa usa ka bahin, dili makasangyaw ang tawo sa kamatuoran kon wala siyay kasinatian;
sa laing bahin, masayod gyod unta ang tawo nga walay kalabotan niya ang kamatuoran;
kon madala ang tawo sa punto nga dili na siya makasukol sa pulong sa Dios, kon dili niya
1sakripisyo ang pulong, ug kon mapalgan niya nga gihukman siya sa pulong, madawat
niya ang kahayag; mao kini ang sekreto nga makadawat tag pinadayag.

Ang maayong ministro ni Cristo maayong piniyalan sa nagkadaiyang grasya sa

Dios, nga namulong sa mga oraculo sa Dios aron mahimaya ang Dios, mapadayag

Siya (1 Ped. 4:10-11; Efe. 1:6); wala siya magtinguha sa kaugalingon niyang himaya

aron mapadayag ang iyang kaugalingon (1 Tes. 2:6; Juan 5:41, 44), kanunay hinuon

niyang gigamit ang iyang espiritu aron isalikway ang kaugalingon, wala magsang-
yaw sa iyang kaugalingon kondili nagtuboy ni Cristo nga Ginoo ug nag-isip sa

iyang kaugalingon nga ulipon nga moalagad sa mga magtutuo (2 Cor. 4:5; Lev. 14:9

ug nota 1; 1 Cor. 10:31; Isa. 43:7).

Ang maayong ministro ni Cristo nangalagad og kinabuhi segun sa prinsipyo sa ka-

hoy sa kinabuhi, dili sa prinsipyo sa kahoy sa maayo ug daotan (Gen. 2:9; Juan

10:10b; 1 Cor. 15:45b; 2 Cor. 3:6; 4:10-12; 1 Juan 5:12, 16a); sa pag-atubang sa mga
problema diha sa iglesia, dili gyod ta mosulod sa ginsakpan sa maayo ug daotan;
itingob gyod hinuon nato ang atong pagtagad ni Cristo “isip bugtong talagsaong
sentro nga gitudlo sa Dios, aron masulbad ang tanang problema diha sa mga

magtutuo” (nota 2 sa 1 Cor. 1:9).

Ang maayong ministro ni Cristo nitabang sa mga balaan nga maghunahuna sa “usa

ka butang”: ang usa ka butang sa Filipos nagpasabot sa subjectibong kahibalo, ka-

sinatian, ug pagpahimulos nato ni Cristo; ang usa ka butang mao ang pagpursigir
nato ni Cristo aron mabatonan Siya, makuptan Siya, ug mapanag-iya Siya—1:20-

21; 2:2, 5; 3:7-14; 4:13.

Ang maayong ministro ni Cristo sama sa mahigugmaong nagtinguha sa Ginoo nga

gihulagway sa Awit sa Mga Awit 4:11—"Nagpatulo og bag-ong dugos ang imong mga

ngabil, pangasaw-onon ko; / Naay dugos ug gatas ilalom sa imong dila”—itandi sa

Exo. 3:8:

A. Tam-is ang dugos, ug nagpahiuli kini sa mga maluyahon ug mga nasamdan (Sal. 119:103);
nagpakaon sa mga dili hamtong ang gatas (1 Ped. 2:2).

B. Ang katam-is sa dugos ug ang makatil-og nga gatas ilalom sa dila sa mahigugmaong nag-
tinguha sa Ginoo nagpakita nga gitipigan niya ang bahanhi sa Ginoo isip espirituhanong
kalan-on niya; nakatipig siyag daghan kaayong kadato sa sulod niya nga morag naa ila-
lom sa iyang dila ang kalan-on, ug makapaambit siya niini sa mga nanginahanglan bisan
anus-a—Sal. 119:11; Col. 3:16.

C. Dili mapalugwa sa usa lang ka gabii ang nagpuyo-sa-sulod nga bahanhi niya sa tam-is ug
makatil-og nga mga pulong sa Ginoo; naggikan kini sa taas nga panahon nga pagtigom,
pagbuhat sa sulod, ug mabinantayong pagtipig; kini ang bugtong-talagsaong katigayonan
sa tawong natudloan sa Dios sa himsog nga mga pulong sa himsog nga pagtulon-an sa
pamatigayon sa Dios—1 Tim. 1:10; 6:3.

Ang mga pinadayag nga nadawat sa mga propeta mao ang mga luwan nga nadawat
nila; kon walay luwan, walay pagpangalagad sa pulong, walay pagpropesiya alang
sa pagtukod sa iglesia—Isa. 1:1; 2:1; 13:1; 15:1; Zac. 12:1; Mal. 1:1; Buh. 6:4; 1 Cor.
14:4b:

A.

Ang luwan sa Ginoo mao ang nakapabug-at sa Iyang kasingkasing nga magkinabuhi ug
mag-alagad unta ang Iyang katawhan diha sa realidad sa walay kataposang pamatigayon
Niya; mahimo gyod untang luwan nato ang Iyang luwan.

. Ang luwan nato mao ang pagpagula sa pinadayag sa Dios ngadto sa tawo, ug mapagula

kini pinaagi sa mga pulong sa pinadayag nga gihatag sa Dios kanato—2:11-16.

. Aron maanaay pagpamulong sa Dios, duna gyoy “luwan sa pulong ni Jehova” ang tawong

nangalagad sa pulong (Zac. 12:1a); kon duna tay luwan gikan sa Ginoo, buhi ta ug magma-
lamboon nga dunay lunhaw nga mensahe gikan sa Ginoo alang sa Iyang katawhan (Mal.
2:7; A. A. 8:13-14; Efe. 5:26-27).

. Kon moalagad ta segun sa obligasyon imbis moalagad nga dunay luwan, kanang pag-ala-

gara ang makaingon nga mawad-an ta sa presensya sa Ginoo—Mal. 3:14; Deut. 4:25.

Ipagula gyod nato ang luwan sa Ginoo, ang Iyang panan-awon, pinaagi sa dayag nga mga

pulong—espesyal, lunhaw, ug tataw nga mga pulong sa mga pagpamulong sa Ginoo, sa

Iyang mga oraculo, nga nagpahayag og diosnong pinadayag—Ezeq. 1:3; 1 Ped. 4:11.

Malungtarong gisilsil kanato pinaagi sa pag-antos ang pinadayag nga nadawat nato sa

Ginoo; gipalugwa dinhi nato ang pulong pinaagi sa mga pagsulay, kasakit, kapildihan, ug

kangitngit; wala gyod untay ministro sa pulong sa Dios nga mahadlok sa dihang dad-on

siya sa Dios nianang mga sirkumstansyaha—2 Cor. 1:8-9; 12:7-9:

1. Sa dihang morag naa ta sa kangitngit, gipaambit sa Ginoo ang Iyang Kaugalingon ka-
nato ingon nga “bahandi sa kangitngit...ang natagong kadato sa tinagong mga da-
pit"—Isa. 45:3.

2. “Ayaw pagkalipay batok nako, / O kaaway ko; / Kon mapukan ko, mobangon ko; / Kon
molingkod ko sa kangitngitan, / Si Jehova ang akong kahayag”—Miq. 7:8.

3. “Kon moingon ko, Sa pagkamatuod motikyop nako ang kangitngit, / Ug mahimong
gabil ang kahayag nga naglibot nako; / Bisan ang kangitngit dili man mangitngit alang
Nimo, / Ug mohayag ang gabii ingon sa adlaw”—Sal. 139:11-12.

4. “Ang gisulti Ko kaninyo sa kangitngit, isulti sa kahayag; ug ang gihunghong kaninyo,
1mantala ibabaw sa mga atop”™—Mat. 10:27.

5. Sagad nga ipahaluna sa Ginoo ang mga pag-antos ug mga pagsulay alang nato aron
masinati nato si Cristo nga igo-sa-tanan nga grasya nato ug ipaambit Siya nga kadato
sa grasya ngadto sa uban pinaagi sa mga pulong sa grasya—2 Cor. 12:7-9; Luc. 4:22;
Efe. 3:2; 1 Ped. 4:10.

Aron mahimong maayong ministro ni Cristo, magtinguha gyod ta nga makabaton
niining organicong mga kinaiya:

A.

Bug-os gyod tang mahigugma sa Ginoo aron mapuno ta Niya ug magpaawas Niya ngadto
sa uban nga dunay nabanhawng Cristo nga pagbulot-an nato—Sal. 18:1; 91:14; 97:10;
116:1-2; 119:140; Juan 21:15-17; 2 Cor. 5:14-15; 1 Juan 4:16, 19; Num. 17:1-10; Mat. 19:26.
Imintinar gyod nato ang atong kadaogan diha ni Cristo sa pagkaanaay nadasig pag-usab
nga pagkinabuhi ug paghago sa pagpangatiman—Bug. 3:18-22; Os. 6:1-3; Rom. 6:4; 7:6;
1 Ped. 2:25; 5:1-4.

Magpahimulos gyod ta sa Ginoo diha sa Pulong sayo sa buntag aron duna tay bag-ong
pagsugod sa matag adlaw—Sal. 119:147-148.



D. Magpabilin gyod ta diha sa pakig-ambitay sa Ginoo adlaw-adlaw ug matag oras—1 Cor.
1:9; 1 Juan 1:3-4.

E. Magtigom gyod tag mga kasinatian ni Cristo (Fil. 3:8-10, 12-14) ug magtipig og dagayang
pundo sa pulong sa Ginoo (Col. 3:16; Sal. 119:11, 15; Juan 8:31; 15:7; 1 Juan 2:14).

F. Nagtinguha ang maayong ministro ni Cristo nga mamintar ang iyang kalipay aron maka-
kinabuhi siya diha sa realidad sa gingharian sa Dios ug sa Espiritu Santo—Rom. 14:17:

1.

2.

3.

4.

5.

Ang maayong ministro ni Cristo nakakita nga gusto ang Dios nga mahimuot ang tawo
ug malipay siya ug matagbaw sa Iyang presensya—Gen. 2:8-9; Sal. 16:11.

Ang maayong ministro ni Cristo nagbansay sa iyang espiritu aron mokontak sa Espi-
ritu nga “lana sa hilabihang kalipay” (Heb. 1:9) aron mahimo siyang kauban ni Cristo
nga “magdala sa maayong balita ngadto sa mga gisakit” ug “magbugkos sa mga samad
sa mga samarag kasingkasing” (Isa. 61. 1).

Ang maayong ministro ni Cristo nagbatasan nga motawag sa ngalan sa Ginoo nga mao
ang malipayong paagi sa pag-inom sa tuboran sa kaluwasan sa Dios (12:3-4) ug ang
makalingaw nga paagi sa paglipay sa atong kaugalingon diha sa Dios (Job 27:10).
Ang maayong ministro ni Cristo nagkaon sa mga pulong sa Dios nga espirituhanong
kalan-on niya aron mahimo kining pagmaya ug kalipay sa iyang kasingkasing—dJer.
15:16.

Ang maayong ministro ni Cristo nagbatasan nga mokontak sa Dios ingon nga iyang
“hilabihan nga kalipay” (Sal. 43:4) aron dili masulob-on ang iyang panagway sa ma-
ngontak siyag mga tawo; nagpahimulos siya sa kaluwasan sa panagway sa Dios (42:5)
aron mahimong kaluwasan sa iyang panagway ang Dios (v. 11).

Mangalagad ngani ta sa pulong sa Dios, ang una gyong buhaton nato mao ang
paggamit sa atong espiritu aron mapanalanginan nato ang uban sa diosnong pag-
paambit sa Diosnong Trinidad (Num. 6:22-26); gamiton gyod nato ang atong espi-
ritu aron magamit ug mapahimuslan nato ang tibuok Dalaygong Trinidad sa pag-
ampo nato diha sa Espiritu Santo, pagpabilin nato diha sa gugma sa Dios, ug
paghulat sa kaluoy sa atong Ginoong Jesucristo sa adlaw sa Iyang madaogong
pagtungha aron mahimo tang kinatibuk-an sa kinabuhing walay kataposan, ang
Bag-ong Jerusalem (Jud. 19-21).



